
ಗಣೇಶಪಂಚಚಾಮರಸ್ತೋತ್ರಂ ೨

ಸುಬ್ರಹ್ಮಣ್ಯಯೋಗಿಕೃತಂ
ಗಣಾಧಿಪಾಯ ತೇ ತ್ವಯಾ ಜಗದ್ವಿನಿರ್ಮಿತಂ
ನಿಜೇಚ್ಛಯಾ ಚ ಪಾಲ್ಯತೇಽಧುನಾ ವಶೇ ತವ ಸ್ಥಿತಂ .

ತ್ವಮಂತರಾತ್ಮಕೋಸ್ಸ್ಯಮುಷ್ಯ ತನ್ಮಯಿ ಸ್ಥಿತಃ
ಪುನೀಹಿ ಮಾಂ ಜಗತ್ಪತೇಽಮ್ಬಿಕಾತನೂಜ ನಿತ್ಯ ಶಾಂಕರೇ ..೧..

ಗಣೇಶ್ವರಃ ಕೃಪಾನಿಧಿರ್ಜಗತ್ಪತಿಃ ಪರಾತ್ಪರಃ
ಪ್ರಭುಃ ಸ್ವಲೀಲಯಾಽಭವಚ್ಛಿವಾನ್ಮದಾವಲಾನನಃ .
ಗಿರಿಂದ್ರಜಾತನೂಭವಸ್ತಮೇವ ಸರ್ವಕರ್ಮಸು
ಪ್ರಪೂಜಯಂತಿ ದೇಹಿನಃ ಸಮಾಪ್ನುವಂತಿ ಚೇಪ್ಸಿತಂ ..೨..

ಚತುಃಪುಮರ್ಥದಾಯಿಭಿಚತುಷ್ಕರೈರ್ವಿಲಂಬಿನಾ
ಸಹೋದರೇಣ ಸೋದರೇಣ ಪದ್ಮಜಾಂಡ ಸಂತತೇಃ .
ಪದದ್ವಯೇನ ಚಾಪದಾಂ ನಿವಾರಕೇಣ ಭಾಸುರಂ
ಭಜೇ ಭವಾತ್ಮಜಂ ಪ್ರಭುಂ ಪ್ರಸನ್ನವಕ್ತ್ರಮದ್ವಯಂ ..೩..

ಬಲಿಷ್ಠಮೂಷಿಕಾಧಿರಾಜಪೃಷ್ಠವಿಷ್ಟರ-

ಪ್ರತಿಷ್ಠಿತಂ ಗಣಪ್ರಬರ್ಹಪಾರಮೇಷ್ಠ್ಯಶೋಭಿತಂ .

ಗರಿಷ್ಠಮಾತ್ಮಭಕ್ತಕಾರ್ಯ ವಿಘ್ನವರ್ಗಭಂಜನೇ
ಪಟಿಷ್ಠಮಾಶ್ರಿತಾವನೇ ಭಜಾಮಿ ವಿಘ್ನನಾಯಕಂ ..೪..

ಭಜಾಮಿ ಶೂರ್ಪಕರ್ಣಮಗ್ರಜಂ ಗುಹಸ್ಯ ಶಂಕರಾ-
ತ್ಮಜಂ ಗಜಾನನಂ ಸಮಸ್ತದೇವ ಬೃಂದವಂದಿತಂ .

ಮಹಾಂತರಾಯಶಾಂತಿದಂ ಮತಿಪ್ರದಂ ಮನೀಷಿಣಾಂ
ಗತಿಂ ಶ್ರುತಿಸ್ಮೃತಿಸ್ತುತಂ ಗಣೇಶ್ವರಂ ಮದೀಶ್ವರಂ ..೫..

ಯದಂಘ್ರಿಪಲ್ಲವಸ್ಮೃತಿರ್ನಿರಂತರಾಯಸಿದ್ಧಿದಾ
ಯಮೇವ ಬುದ್ಧಿಶಾಲಿನಃ ಸ್ಮರಂತ್ಯಹರ್ನಿಶಂ ಹೃದಿ .

ಯಮಾಶ್ರಿತಸ್ತರತ್ಯಲಂಘ್ಯಕಾಲಕರ್ಮಬಂಧನಂ
ತಮೇವ ಚಿತ್ಸುಖಾತ್ಮಕಂ ಭಜಾಮಿ ವಿಘ್ನನಾಯಕಂ ..೬..

ಕರಾಂಬುಜೈಃ ಸ್ಫುರದ್ವರಾಭಯಾಕ್ಷಸೂತ್ರಪುಸ್ತಕಂ

ಗಣೇಶಪಂಚಚಾಮರಸ್ತೋತ್ರಂ ೨

ಸೃಣಿಂ ಸಬೀಜಪೂರಕಾಬ್ಜಪಾಶದಂತಮೋದಕಾನ್ .

ವಹನ್ಕಿರೀಟಕುಂಡಲಾದಿ ದಿವ್ಯಭೂಷಣೋಜ್ಜ್ವಲೋ
ಗಜಾನನೋ ಗಣಾಧಿಪಃ ಪ್ರಭುರ್ಜಯತ್ಯಹರ್ನಿಶಂ ..೭..

ಗಿರೀಂದ್ರಜಾಮಹೇಶಯೋಃ ಪರಸ್ಪರಾನುರಾಗಜಂ
ನಿಜಾನುಭೂತಚಿತ್ಸುಖಂ ಸುರೈರುಪಾಸ್ಯ ದೈವತಂ .

ಗಣೇಶ್ವರಂ ಗುರುಂ ಗುಹಸ್ಯ ವಿಘ್ನವರ್ಗಘಾತಿನಂ
ಗಜಾನನಂ ಭಜಾಮ್ಯಹಂ ನ ದೈವಮನ್ಯಮಾಶ್ರಯೇ ..೮..

ಗಣೇಶಪಂಚಚಾಮರಸ್ತುತಿಂ ಪಠಧ್ವಮಾದರಾತ್
ಮನೀಷಿತಾರ್ಥದಾಯಕಂ ಮನೀಷಿಣಃ ಕಲೌ ಯುಗೇ .

ನಿರಂತರಾಯಸಿದ್ಧಿದಂ ಚಿರಂತನೋಕ್ತಿಸಮ್ಮತಂ
ನಿರಂತರಂ ಗಣೇಶಭಕ್ತಿ ಶುದ್ಧಚಿತ್ತವೃತ್ತಯಃ ..೯..

ಇತಿ ಸುಬ್ರಹ್ಮಣ್ಯಯೋಗಿಕೃತಂ ಗಣೇಶಪಂಚಚಾಮರಸ್ತೋತ್ರಂ ಸಂಪೂರ್ಣಂ .

